
Maratila 

Yolanda Arrieta
Bitxia da, gero, nola birsortzen diren seme-alabengan norbere ahalmen eta mugak. Ez dakit, ordea, zer den gailentzen dena, biologia ala soziologia, geneak ala eguneroko legea. Egia esan, berdin zait gainera, teilatupe berean bizi direnak azkenean elkarren eraginpean hazten doazelako, aldian aldiko marea, uholde, lehorte eta gainontzeko gorabeheren erdian. Ezer gutxi baita baldintzatzaile bakar, eta, era berean, gauza guztiek baitute euren ukitua: berezkoak adinako zerikusia dauka ingurutik datorkigunak, inguru horrekin talka, pare edo bat egin ondorengo fruituak. 

Seme-alabak gizarteratzen hasten direnean ikusten da ondoen indar kateatuon eragina. Zer eman, zer eskaini, zer erakutsi, sinesten dugun hori ez bada? Zer eman, zer eskaini, zer erakutsi, ----ustez---- behar duten hori ez bada? Zaila, benetan, bizitzaren menuekin asmatzea. Zer gertatzen da norbere uztea, norbere ideala, ozeanoko ur tanta txiki bat baino ez dela ikustean? Zer esan, «izan zeu» aholkuaren atzean etenik gabeko borroka dagoela ----ustez---- aurrikustean duzunean? 

Ahalik ondoen egin nahi, ahalik sufrimendu gutxien sorrarazi gura, jakinaren gainean ondorengoen mundua beraiek eraiki beharko dutela aurrekoen zelai, lore edota errautsen gainean. 

Zer preziotan eman, zer preziotan utzi, zer preziotan eskatu, zer preziotan ukatu? 

Sigla ----ustez---- ziur ororen azpitik, hara zalantza pertsonal amaigabe bat. 

